
UVOD :Limfomi čine 3-5% svih malignih tumora, a NHL (non Hodgin lymphoma) 60% svih limfoma. Angiocentrični T limfom čini 1,5% svih limfoma,  a nešto veća incidenca (6,7-8%) se registruje u Aziji i zemljama Južne  Amerike. Lokalizacija u oku i orbiti je izuzetno rijetka. 
CILJ RADA:Prikazujemo slučaj histološki dokazanog  ekstranodalnog-angiocentričnog T limfoma orbite kod muškarca u dobi od 76 godina.
MATERIJAL I METODE:Pacijent se javlja oftalmologu zbog crvenila kože i otoka unutrašnjeg dijela gornjeg  desnog kapka  i medijalnog kantusa. Promjena prisutna unazad 5-6 mjeseci, uz povremeni bol na dodir. Druge tegobe negira.Lokalni oftalmološki nalaz uredan.VOD= 1,0  FOD:uredan.   
REZULTATI:Laboratorijski nalazi:SE26/51, Le 5,9, Er 4,34, Hb 132, Urea 5,0, Kreatinin 92, GUK 6,0). Uradjen CT endokranijuma i orbite sa kontrastom- u medijalom dijelu desne orbite diferentna mekotkivna promjena veličine 4x3x2 cm sa umjereno izraženom postkontrastnom imbibicijom. Zidovi orbite očuvanog integriteta. U frontalnom sinusu sadržaj, vrijednosti od 27 do 57 HU, bez jasno narušenog koštanog integriteta.  
RTG pluća:nema sigurnih znakova aktivnog patološkog procesa u plućnom parenhimu.

Pleuralni prostor bez znakova izliva.UZ abdomena uredan.
Uradjena biopsija opisane promjene. Patohistološki nalaz ukazuje na tumorsko limfatično tkivo, a imunohistohemija na angiocentrični limfom T fenotipa umjerenog stepena rizika (Ki 67=40%).
ZAKLJUČAK:Pacijent se prezentuje onkološko hematološkom konzilijumu koji donese odluku da se liječenje započne hemoterapijom-CHOP protokol (cyclophosphamid, doxorubicin, vincristin, prednison). Pacijent  primio 6 ciklusa terapije  uz dobar klinički odgovor.

